
Annotatsiya. FEnergitika sohasi hozirgi zamonda harqanday davlatning
asosiy sohalaridan hisoblanadi. Masalan; iqtisodiyotning elektir energiyasi
qgollanimaydigan sohasi deyarli yuq mamlakatlar hozirga kunda elektir
energiyasini asosan IES va AESlardan olmoqgda. Ushbu maqolada globallashuv
sharoitida energiya resurislaridan oqilona foydalanish

Kalit so'zlar- Energetika, gidroenergetika, elektr, IES, AES, innovatsion,
investitsiya.

Keyingi yillarda O‘zbekistonda energetika masalasi tobora dolzarblashib
bormoqda. Aholi sonining ko‘payib borayotgani, urbanizatsiya va jadal
1qtisodiy o‘sish kabi omillar elektr energiyasiga bo‘lgan talabni tabiiy ravishda
oshirayotgani barobarida mavjud quvvatlarga va tarmoqlarga bo‘lgan bosimni
ham kuchaytirmoqda .

Energetika — bu yuqori sur’atlarda rivojlanib borayotgan ishlab chiqarish
tarmog‘idir. Sanoat taraqqiy etib borayotgan zamonaviy dunyomizni elektr
energiyasiz tasavvur etib bolmaydi, barcha ishlab chiqarish jarayonlari, shu
jumladan, butun insoniyatning hayot ta’minoti elektr energiyasi hisobiga
amalga oshirilmoqda.

Mavjud ishlab chiqarish quvvatlarini rivojlantirish va yangilarini barpo
etish, ilg‘or innovatsion texnologiyalarni joriy etish, aholining hayot darajasi va
sifatini oshirishga qaratilgan faol investitsiya siyosatini olib borish orqali
siyosily, 1iqtisodiy va 1ijtimoily barqarorlik ta’minlanmoqda. Bunda esa,
kafolatlangan energoresurslar manbai bilan ta’minlangan qo‘shimcha energetik
quvvatlarni ishga tushirish muhim ahamiyat kasb etmoqda.

Darhaqiqat, energetika har qanday mamlakatning iqtisodiy farovonligini
ta’minlaydigan, jumladan, iqtisodiyot tarmoqlarini izchil rivojlantiradigan,

fuqarolarning farovon hayoti uchun imkoniyat yaratadigan, ta’lim, tibbiyot va

kommunal xizmatlar kabi muhim ijtimoily sohalarning uzluksiz faoliyat
yuritishi uchun sharoit yaratadigan eng muhim tizim hisoblanadi.

O‘zbekiston Respublikasining birlamchi yoqilgi-energetika resurslari
tarkibida 97 foizni neft va gaz, 2,3 foizni ko'mir hamda 0,7 foizni
gidroenergetika tashkil etadi. Qayta tiklanuvchi energiya manbalari bo‘yicha
katta salohiyat mavjud bo‘lishiga gqaramasdan, uning salmogi hali yetarli
darajaga ko‘tarilmagan.

Ma’lumki, elektr energetikasi iqtisodiy o‘sishning bargarorligini va aholi
farovonligini ta’minlashning muhim manbaidir. Darhaqiqat, mamlakatimizda
ushbu tarmoqni modernizatsiya qilish, energiya quvvatlarini ko‘paytirish va
iste’molchilarni elektr energiyasi bilan uzluksiz ta’minlash borasida salmoqli
ishlar amalga oshirilmoqda.

Xususan, aholi va mamlakat iqtisodiyotining elektr energiyasiga bo‘lgan
o‘sib borayotgan ehtiyojini qondirish, energiya hosil qiluvchi quvvatlarni
ko‘paytirish hisobiga energiya bilan barqaror ta’minlash, energetika sektorini
diversifikatsiya qilish, atim energiyasidan tinchlik magsadlarida foydalanish
va ushbu yo‘nalishlarga ilg‘or innovatsion texnologiyalarni joriy etish
magsadida Prezidentimizning 2018 yil 19 iyuldagi «O‘zbekiston Respublikasida
atom energetikasini rivojlantirish chora-tadbirlari to‘g‘risida»gi Farmoni bilan
Atom energetikasini rivojlantirish agentligi («O‘zatom» agentligi), 2019 yil 1
fevraldagi «O‘zbekiston Respublikasi yoqilg‘i-energetika tarmog‘ini boshqarish
tizimini tubdan takomillashtirish chora-tadbirlari to‘g‘risida»gi Farmoni bilan
O‘zbekiston Respublikasi Energetika vazirligi tashkil etildi.

Shuningdek, 2019 yil 7 fevral kuni Prezidentimizning qarori bilan 2019-
2029 yillarda O‘zbekiston Respublikasida atim energetikasini rivojlantirish
konsepsiyasi tasdiglandi.

Bugungi kunda mamlakatimizda aholi soni va iqtisodiyot tarmoqlaridagi
o‘sish sababli energiyaga, xususan, elektr energiyasiga bo‘lgan talab muttasil
oshib bormoqgda. Jumladan, 2019 yildan boshlab elektr energiyasiga bo‘lgan
talab taklifdan 3 foizga oshishni boshlagan, 2030 yilga borib ushbu ko‘rsatkich
6-7 foizga yetishi prognoz qilinmoqda.

Xuddi shuningdek, elektr energiyani ishlab chigarish esa respublika YaIM
o‘sishiga (o‘rtacha 5-6 foiz) nisbatan (o‘rtacha 2,5-2,7 foiz) kam foizda o‘smoqda.
Elektr energiyasi taqchilligi qo‘shni davlatlar importi, xususan, 64 foizi —
Turkmaniston, 20,3 foizi —Tojikiston, 11,3 foizi — Qozog‘iston va 4,4 foizi —
Qirg‘iziston hisobiga qoplanmoqda.

Xo‘sh, mamlakatda elektr energiyasi quvvatlari nega talab etilayotgan
ehtiyojni qondirib bera olmayapti? Buning asosiy sabablaridan biri — bugungi
kundagi elektr tarmoqlarining asosiy qismi, jumladan, magistral
tarmoqlarining 66, tagsimlash tarmoqlarining 62, podstansiyalarning 74 ,
transformatorlarning 50 foizi xizmat qilish muddati 30 yildan oshganligidir.
Natijada magistral tarmoqlarda energiya yo‘qotishlarining o‘rtacha darajasi
2,72 foizni, tagsimlash tarmoqlarda esa 12,5 foizni tashkil etmoqda.

Shu sababli, Prezident energetika sohasiga 25-30 milliard dollar
investitsiya kerakligini va bunga faqatgina xususiy investitsiyalarni jalb qilish
orqali erishish mumkinligini ta’kidlada.

Bundan tashqari, Prezident kelgusi yilda yangi elektrostansiyalarni ishga
tushirish, energiya samaradorligini oshirish va “yashil energiya”ni joriy etish
choralari ko‘rilishini ta’kidladi.

Xususan, Buxoro, Jizzax, Qashqadaryo, Navoiy, Samarqand, Farg‘ona va
Toshkent viloyatlarida barpo etiladigan quyosh va shamol elektr stansiyalari
hisobiga qo‘shimcha 14 milliard kilovatt elektr energiyasi ishlab chiqariladi. Bu
orqali xonadonlarga beriladigan elektr energiyasi 50 foizga ko‘payadi.

Kelasi uch yilda barcha davlat tashkilotlarida quyosh panellari va issiq
suv kollektorlari o‘rnatiladi.

Aholi xonadonlarida esa quyosh paneli o‘rnatishga ajratiladigan
subsidiyalar hajmi 2 barobarga ko‘paytiriladi.

Mazkur ko‘riladigan choralar yurtimizda energiya taqchilligi bartaraf
etilishiga va mnatijada, respublika iqtisodiyotining barqaror o‘sishi, aholi
farovonligi uchun muhim hisoblangan sohalarning uzluksiz ishlashini
ta’'minlashga xizmat qilishi, shubhasiz.

Umuman olganda, elektr energetikasi tarmog‘ini yanada rivojlantirish
orqali igtisodiy o‘sishning barqarorligini va aholi farovonligini ta’'minlash yangi
Ofzbekiston uchun muhim ahamiyat kasb etadi.

